
	1.Նախագծով առաջարկվում է հաստատել ՀՀ զբոսաշրջության զարգացման 2026-2030 թվականների ռազմավարական ծրագիրը և ռազմավարական ծրագրի կատարումն ապահովող գործողությունների ծրագիրը, մինչդեռ համաձայն նախաբանում նշված լիազորող նորմերի՝ (...) Կառավարությունը հաստատում է ռազմավարություն և դրա կատարումն ապահովող գործողությունների ծրագիր: Միևնույն ժամանակ, նախագծի բովանդակությունն անհրաժեշտ է համապատասխանեցնել լիազորող նորմերի բովանդակությանը:
2.
Նախագիծն ամբողջությամբ անհրաժեշտ է համապատասխանեցնել ՀՀ վարչապետի 2021 թվականի դեկտեմբերի 30-ի N 1508-L որոշմամբ հաստատված հավելվածի պահանջներին: Մասնավորապես՝ հավելված 2-ով սահմանված միջոցառումների մեծ մասն ընդհանրական բնույթ են կրում (օրինակ՝ 1.1-ին, 1.2-րդ, 2.1.3-րդ, 2.3.1-ին, 2.3.2-րդ, 2.4.2-րդ, 2.5.3-րդ ենթակետեր), որի պարագայում չի որոշակիանում, թե կոնկրետ ինչ գործողություններ պետք է իրականացվեն, բացի այդ  ակնկալվող արդյունքները ևս  չեն որոշակիացվում, ինչը չի բխում վերոնշյալ որոշման հավելվածի 9-րդ կետի 6-րդ ենթակետի պահանջից, համաձայն որի՝ ցանկացած մակարդակում, ռազմավարական նպատակները պետք է սահմանվեն հնարավորինս հստակ և չափելի արդյունքային ցուցանիշներով: Դրանք պետք է հնարավոր լինի ներկայացնել թվային տեսքով և քանակապես՝ որոշակի հենանիշի կամ ժամանակահատվածի նկատմամբ, որպեսզի հնարավոր լինի մշտադիտարկման ենթարկել դրա իրագործումը: Այլ կերպ ասած, անհնար է հասկանալ և գնահատել որևէ նպատակի իրագործումը: 
3.
Հարկ է նկատի ունենալ, որ նախագծի հավելված 2-ի աղյուսակի մի շարք կետերով (օրինակ՝ 1.4-րդ, 2.1.2-րդ, 3.1.1-րդ, 4.1.3-րդ, 5.2.1-ին ենթակետեր) նախատեսվող իրավական ակտերը կարող են ընդունվել միայն օրենքով սահմանված համապատասխան լիազորող նորմերի առկայության պարագայում:
	Ընդունվել է
ՀՀ ԷՆ զբոսաշրջության կոմիտեի կողմից ընդունելի է նշված դիտարկումը։ Հաշվի առնելով այն հանգամանքը, որ ՀՀ կառավարության 2021 թվականի փետրվարի 25-ի N 252-Լ որոշմամբ սահմանված ոլորտային ռազմավարությունների շարքում զբոսաշրջության զարգացման ռազմավարությունն ընդգրկված չէ, ուստի անհրաժեշտություն առաջացավ այն ներկայացնել որպես ռազմավարական ծրագիր, որից հետագայում կբխեն Զբոսաշրջության կոմիտեի գործողությունների ծրագրերը՝ իրենց ուղղակի արդյունքի ցուցանիշներով։ 
Ըստ էության՝ ստացվում է, որ ներկայացված նախագիծը «Զբոսաշրջության մասին» օրենքով նախատեսված լիազորող նորմի համաձայն բովանդակային առումով համապատասխանում է ռազմավարական ծրագրի հասկացությանը։
Ընդունվել է 
Ընդունվել է 
Նշված իրավական ակտերի մի մասի ընդունումը նախատեսված է «Զբոսաշրջության մասին» օրենքով, մի մասն անհրաժեշտության դեպքում կընդունվի համապատասխան օրենսդրական փոփոխթյունից հետո, մի մասն էլ կընդունվի որպես անհատական իրավական ակտեր օրենքով սահմանված լիազորությունների սահմաններում։


	2. 
	ՀՀ վարչապետի աշխատակազմի
Կարգավորման ազդեցության գնահատման վարչություն
	

	
	Նախագծի 2-րդ հավելվածով ներկայացված աղյուսակի  2.3.2 կետով սահմանված «Հարկային քաղաքականության ապակենտրոնացում և բարելավում» միջոցառման շրջանակներում նախատեսվում է՝
•
ստեղծել զբոսաշրջության բնագավառին հատուկ հարկային խթաններ՝ ուղղված արդարացի հարկային քաղաքականության իրականացմանը և կատարելագործմանը,
•
մշակել համապատասխան օրենսդրական փոփոխություններ, որոնք թույլ կտան համայնքներին կամ տարածաշրջաններին սահմանել հատուկ հարկ և այն օգտագործել միայն զբոսաշրջության զարգացման նպատակով,
•
ստեղծել համայնքային զարգացման ֆոնդեր զբոսաշրջության հարկային եկամուտների համար,
•
մշակել մշտադիտարկման համակարգ՝ զբոսաշրջության բնագավառում հարկային քաղաքականության տնտեսական ազդեցության գնահատման համար։
Սակայն Նախագծի հիմնավորումից և Հավելված 1-ով ներկայացված ռազմավարական ծրագրի բովանդակությունից պարզ չէ՝ զբոսաշրջության բնագավառի համար ի՞նչ հատուկ հարկային խթաններ են նախատեսվում, և ինչպե՞ս են դրանք ապահովելու արդարացի հարկային քաղաքականության իրականացումը և կատարելագործումը, ի՞նչ է իրենից ներկայացնում հատուկ հարկ ասվածը, ի՞նչ համայնքային զարգացման ֆոնդեր են ստեղծվելու և ի՞նչ գործառույթներ են իրականացնելու, ինչպես նաև ներկայացված չէ տեղեկատվություն  առաջարկվող հարկային քաղաքականության կանխատեսվող ազդեցությունների վերաբերյալ։
Միաժամանակ հայտնում ենք, որ իրավական ակտերի նախագծերը, որոնք պետք է մշակվեն Նախագծի 2-րդ հավելվածով ներկայացված աղյուսակի  2.3.2 կետով սահմանված «Հարկային քաղաքականության ապակենտրոնացում և բարելավում» միջոցառման իրականացումն ապահովելու համար, ենթակա են լինելու կարգավորման ազդեցության գնահատման, եթե ակնկալվում է, որ դրանք ունենալու են էական ազդեցություններ զբոսաշրջային հոսքերի, զբոսաշրջության ոլորտում գործունեություն իրականացնող կազմակերպությունների, ոլորտի եկամտաբերության և այլ գործոնների վրա։
	Ընդունվել է

	1. Նախագծի 1-ին հավելվածի «43. Մշակութային» վերնագրված կետում նշվում է, որ  հատկանշական է նաև, որ Հայաստանը ունի նաև արդյունաբերական զբոսաշրջության զարգացման լայն հնարավորություններ՝ հաշվի առնելով թե՛ գործող հանքերի, արտադրական օբյեկտների և տեխնոլոգիական կենտրոնների հնարավորությունները, թե՛ Խորհրդային Միության փլուզումից հետո գործունեությունը դադարեցրած գործարանների առկայությունը։  Վերը նշվածը մշակութային զբոսաշրջությանը չի վերաբերում, հետևաբար առաջարկում ենք հանել տվյալ կետից։ 
2. Նախագծի 1-ին հավելվածի 55-րդ կետի 3-րդ ենթակետի «գ» պարբերությունում և   2-րդ հավելվածի 4.3-րդ կետում առաջարկում ենք հստակեցնել, թե ի՞նչ է  ի նկատի առնվում «մշակութային արժեքների գիտակցված օգտագործման» տակ։
3. Նախագծի 1-ին հավելվածի 55-րդ կետի 3-րդ ենթակետի «դ» պարբերությունը նախատեսում է Հայաստանի մշակութային և պատմական հուշարձաններում կամ դրանց հարակից տարածքներում ձևավորել պարբերական առևտրային հնարավորություններ՝ զարգացնելով եկամտաբեր և կայուն տնտեսական գործունեությունը Հայաստանի մշակութային ժառանգության օբյեկտներում՝ բարձրացնելու այցելուների թիվը, ապահովելու պահպանման ֆինանսավորում և խորացնելու հանրության գիտակցումը այդ վայրերի արժեքի վերաբերյալ։ Այդ կապակցությամբ անհրաժեշտ է ի նկատի ունենալ «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 16-րդ և 38-րդ հոդվածների կարգավորումները, համաձայն որոնց հուշարձանների պահպանական գոտիների  տարածքներում տնտեսական գործունեության իրականացումը կատարվում է լիազորված մարմնի թույլտվությամբ: Հուշարձանների օգտագործումը տնտեսական և այլ նպատակներով թույլատրվում է, եթե այդպիսի օգտագործումը համապատասխանում է հուշարձանի բնույթին, չի վնասում հուշարձանի անվթարությունը, չի նսեմացնում կամ աղճատում դրա պատմական, գիտական և գեղարվեստական արժեքը: Դիտարկումը վերաբերում է նաև նախագծի 2-րդ հավելվածի 4.4-րդ կետին։  
	Չի ընդունվել
ՄԱԿ Զբոսաշրջության կազմակերպությունը /UN Tourism/ մշակութային տուրիզմը սահմանում է որպես այն տուրիզմի տեսակ, որը «մոտիվացվում է մշակութային փորձառություններով՝ ներառյալ ժառանգությունը, արվեստը, ճարտարապետությունը, ավանդույթները, ստեղծարար արդյունաբերությունները և այլն»։
https://www.untourism.int/glossary-tourism-terms?utm_source=chatgpt.com
Այս շրջանակում արդյունաբերական տուրիզմը ներառվում է ժամանակակից մշակութային ժառանգության և ստեղծարար արդյունաբերությունների ուղղության մեջ, քանի որ այն վերաբերում է․
· գործարանների, արտադրական օբյեկտների, էներգետիկ կայանների և տեխնոլոգիական կենտրոնների այցելությանը,

· արդյունաբերական ժառանգության (գործարաններ, հանքեր, գործիքներ, տեխնիկական թանգարաններ և այլն) պահպանմանը և ներկայացմանը,

· և զբոսաշրջիկի հետաքրքրությանը՝ տեսնելու, թե ինչպես են ձևավորվում ապրանքներ, նյութեր կամ արտադրական գործընթացներ։
https://www.e-unwto.org/doi/epdf/10.18111/9789284418978
Ընդունվել է

Ընդունվել է 
Դիտարկումն ընդունելի է մշակութային և բնական հուշարձանների պահպանությանն ու պաշտպանությանն ուղղված աշխատանքների կարևորությունը հաշվի առնելով։ Հենց սա է պատճառը, որ Հայաստանը որդեգրել է կայուն զբոսաշրջության զարգացման ուղին՝ բացառելով գերզբոսաշրջությունն ու դրա կողմից առաջացնող վնասները և նախատեսում է ներդնել համապատասխան կառավարման համակարգեր զբոսաշրջային գրավչության վայրերի համար, ինչը կօժանդակի հուշարձանների պահպանմամբ դրանց խթանման և ներկայացման արդյունքում կայուն և հաստատում զբոսաշրջային հոքերի առկայություն։ 

	4. 
	Վարչապետի աշխատակազմի
Ծրագրերի փորձաքննության վարչություն
	

	
	1․ Նախագծով հաստատվող Հավելված 1-ի 15-րդ կետում առաջարկում ենք մանրամասն  անդրադարձ կատարել «Խաղաղության խաչմերուկ» նախագծով առաջացող զբոսաշրջային հնարավորություններին և ներուժին, ինչպես նաև տարածաշրջանային զբոսաշրջային երթուղիներին ՀՀ հնարավոր ինտեգրման տեսլականին: 
Նույն կետում առաջարկում ենք, որպես զբոսաշրջության ոլորտում ՀՀ կառավարության քաղաքականության նպատակ, անդրադարձ կատարել նաև բժշկական և առողջարանային զբոսաշրջությանը, ինչպես նաև ոլորտի տնտեսական օգուտներին և արդյունքներին (այդ թվում՝ տնտեսական ակտիվության աճին):
2. Հավելված 1-ի 61-րդ կետի համաձայն՝ ռազմավարական ծրագրի և դրա կատարումն ապահովող ծրագրով պլանավորված գործողությունների համար ֆինանսավորումը կազմել է շուրջ 69.3 միլիարդ դրամ: Այս կապակցությամբ պարզաբանման կարիք ունեն ֆինանսավորման գնահատման մեթոդաբանությունն ու ըստ առանձին միջոցառումների իրականացված հաշվարկ-հիմնավորումները: 
 3. Նախագծով հաստատվող հավելված 2-ի (ՀՀ զբոսաշրջության զարգացման 2026-2030 թվականների ռազմավարական ծրագրի կատարումն ապահովող գործողությունների ծրագիր) 1-ին կետով նախատեսված է «Զբոսաշրջային այցելությունների վերաբերյալ վիճակագրության բարելավում» միջոցառումը, որի ակնկալվող արդյունքներն են.
  - բարելավել ներգնա և ներքին զբոսաշրջության տվյալների հավաքագրման և վերլուծության համակարգերը՝ ներառյալ տարածքային բաշխումը, այցելուների ժողովրդագրական տվյալները, այցելության նպատակը և տևողությունը։ 
 - Զբոսաշրջային ծառայություններ մատուցող անձանց, այդ թվում՝ վարչական տեղեկատվական բազայի (վարչական ռեգիստրի)» ձևավորում և այլն: 
  Առաջարկում ենք սույն միջոցառման իրականացման հնարավորությունը դիտարկել թվայնացման գործընթացի համատեքստում: 
 4. Հավելված 2-ի 2.3.2 կետով նախատեսված է «Հարկային քաղաքականության ապակենտրոնացում և բարելավում» միջոցառումը, որի ակնկալվող արդյունքներն ունեն պարզաբանման և հիմնավորման կարիք: Մասնավորապես.
  - Ստեղծել զբոսաշրջության բնագավառին հատուկ հարկային խթաններ՝ ուղղված արդարացի հարկային քաղաքականության իրականացմանը և կատարելագործմանը,
  - Մշակել համապատասխան օրենսդրական փոփոխություններ, որոնք թույլ կտան համայնքներին կամ տարածաշրջաններին սահմանել հատուկ հարկ և այն օգտագործել միայն զբոսաշրջության զարգացման նպատակով:  
   5. Հավելված 2-ում ներառված գրեթե բոլոր միջոցառումների վերջնաժամկետները սահմանված են «Մինչև 2030 թվականի դեկտեմբերի երկրորդ տասնօրյակը»: Այս կապակցությամբ առաջարկում ենք կատարվելիք աշխատանքները տրոհել՝ յուրաքանչյուր տարվա համար նախատեսելով կատարման ժամկետ՝ իր հստակ չափելի ակնկալվող արդյունքներով: Օրինակ Հավելված 2-ի 1.2՝ «Շարունակական բարելավումն ապահովելու համար ծախս-օգուտ պարբերական վերլուծությունների իրականացում և մարկետինգային գործունեության արդյունավետության մշտադիտարկում» և 1.3՝ «Զբոսաշրջության բնագավառում առկա խնդիրների, պետական քաղաքականություն մշակող մարմնի գործառույթներից և լիազորություններից դուրս հարցերի կարգավորում» միջոցառումների վերջնաժամկետը սահմանված է «մինչև 2030 թվականի դեկտեմբերի երկրորդ տասնօրյակը»:  Այս կապակցությամբ առաջարկում ենք սահմանել առավել սեղմ և պարբերական (օրինակ կիսամյակային) ժամկետ՝ յուրաքանչյուր տարվա համար: 

	Ընդունվել է
Ընդունվել է
Ռազմավարական ծրագրով նախատեսված ֆինանսավորման չափը սահմանվել է՝ հաշվի առնելով ՀԲ համաֆինանսավորմամբ առաջիկա տարիներին իրականացվելիք «Զբոսաշրջության և ենթակառուցվածքների բարելավման» ծրագրի բյուջեն։ Իսկ մարկետինգային ծրագրերի համար բյուջեն հաշվարկվել է ՝ հաշվի առնելով Նախագծի հավելված 1-ի 51-րդ կետով սահմանված ծախսերի նկարագիրը։ 
Ընդունվել է մասամբ
Չնայած թվայնացման՝ էլեկտրոնային գրանցամատյանի ներդրման, աշխատանքները մեծապես կնպաստեն վիճակագրության բարելավմանը, այնուամենայնիվ՝ վիճակագրության բարելավման աշխատանքներն ամբողջությամբ չեն դիտարկվելու թվային գրանցամատյանի ներդրման համատեքստում։ Իրականացվելու են համապատասխան հետազոտություններ, վերլուծություններ ոչ միայն գրանցամատյանի տվյալների հիման վրա, այլ նաև սահմանային անցման կետերից ստացված տվյալների, պարբերաբար իրականացվող այցելությունների հետազոտությունների հիման վրա։
Ընդունվել է
Նշված ենթակետերը և հիմնավորումը խմբագրվել են։
Ընդունվել է

	5. 
	ՎԱՐՉԱՊԵՏԻ ԱՇԽԱՏԱԿԱԶՄԻ ՏԵՍՉԱԿԱՆ ՄԱՐՄԻՆՆԵՐԻ ԱՇԽԱՏԱՆՔՆԵՐԻ ՀԱՄԱԿԱՐԳՄԱՆ
ԳՐԱՍԵՆՅԱԿ
	

	
	Քննարկելով «Հայաստանի Հանրապետության զբոսաշրջության զարգացման 2026-2030 թվականների ռազմավարական ծրագիրը և ռազմավարական ծրագրի կատարումն ապահովող գործողությունների ծրագիրը հաստատելու մասին» Կառավարության որոշման նախագծի (այսուհետ՝ Նախագիծ) լրամշակված տարբերակը՝ հայտնում եմ, որ Նախագծի վերաբերյալ սկզբունքային առարկություններ չկան: Միաժամանակ, խնդրում եմ նկատի ունենալ հետևյալը․
Մասնավորապես «Զբոսաշրջության մասին» օրենքը  որով սահմանված է, որ Զբոսաշրջության կոմիտեն հանդիսանում է զբոսաշրջության բնագավառում նույն օրենքով սահմանված լիազորություններ կրող իրավասու պետական մարմինը: Նույն փաթեթով ընդունվել է նաև «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՕ-5-Ն օրենքը (այսուհետև՝ Օրենք), որի 2-րդ հոդվածով սահմանված է, որ Վարչական իրավախախտումների վերաբերյալ Հայաստանի Հանրապետության օրենսգրքով (այսուհետև՝ Օրենսգրքի) զբոսաշրջության ոլորտում կատարվող իրավախախտումներից 171.12-րդ հոդվածի 6-րդ, 9-12-րդ մասերով նախատեսված իրավախախտումներ հայտնաբերելիս արձանագրությունը կազմվելու է Հայաստանի Հանրապետության ոստիկանության կողմից և կազմված արձանագրությունը տրամադրվելու է Շուկայի վերահսկողության տեսչական մարմնին:
Նույն դրույթով նախատեսված է, որ նույն ոլորտում կատարվող իրավախախտումներից Օրենսգրքի 171.12-րդ հոդվածի 1-ին, 2-րդ, 7-րդ, 8-րդ և 13-րդ մասերով նախատեսված վարչական իրավախախտումների վերաբերյալ գործերը քննում և Շուկայի վերահսկողության տեսչական մարմնին՝ արձանագրություն տրամադրում է Հայաստանի Հանրապետության էկոնոմիկայի նախարարության զբոսաշրջության կոմիտեն:
Վերոգրյալի համատեքստում ստացվում է, որ զբոսաշրջության ոլորտում որոշ վարչական իրավախախտումներ հայտնաբերելիս վարչական իրավախախտման վերաբերյալ արձանագրությունը կազմում է Ոստիկանությունը, որոշ իրավախախտումների դեպքում՝ ամբողջ վարչական իրավախախտման վերաբերյալ վարույթը իրականացնելու է Զբոսաշրջության կոմիտեն, իսկ վարչական պատասխանատվության կիրառողը հանդիսանալու է Շուկայի վերահսկողության տեսչական մարմնինը: 
Վերը նշված կարգավորումների պայմաններում ստացվում է, որ քննարկվող վարչական իրավախախտուների վերաբերյալ վարչական վարույթի թե՛ հարուցման, թե՛ ընթացիկ փուլերն իրականացնելու է Զբոսաշրջության կոմիտեն, իսկ Շուկայի վերահսկողության տեսչական մարմինն իրականացնելու է վարչական վարույթի միայն եզրափակիչ փուլը՝ վարչական ակտի ընդունումը։ Մինչդեռ, գտնում եմ, որ իրավաչափ, հիմնավորված վարչական ակտի ընդունումը և համաչափ վարչական տույժի նշանակումը հնարավոր է միայն այն դեպքում, երբ վարչական տույժ կիրառող մարմինն ինքն է իրականացրել վարույթի ընթացիկ փուլը, այսինքն՝ պարզել է գործի համար նշանակություն ունեցող բոլոր, այդ թվում՝ պատասխանատվությունը մեղմացնող և ծանրացնող հանգամանքները։ 
Ըստ այդմ առաջարկում եմ Նախագծում ներառել ոլորտում վերահսկողության իրավական հիմքերը վերանայելու անհրաժեշտությունը դիտարկելու նպատակահարմարության վերաբերյալ միջոցառում։ Առաջարկում եմ նաև որպես միջոցառման պատասխանատու մարմին նախատեսել Գրասենյակին:
	Ընդունվել է

	Նախագծի Հավելված 2-ով ներկայացված աղյուսակի 2.3.2 կետով սահմանված «Հարկային քաղաքականության ապակենտրոնացում և բարելավում» միջոցառման շրջանակներում նախատեսվում է՝

· Արդարացի հարկային քաղաքականության իրականացման և կատարելագործման նպատակով ապահովել զբոսաշրջության բնագավառին հատուկ հարկային խթանների, ինչպես օրինակ՝ զբոսաշրջային գործունեության սուբյեկտների կողմից առաջարկվող և իրացվող ներգնա զբոսաշրջային փաթեթի համար ավելացված արժեքի հարկի (ԱԱՀ) 0-ական դրույքաչափի կիրառմանն ուղղված օրենսդրական փոփոխությունների մշակման աշխատանքներ, 

· Մշակել համապատասխան օրենսդրական փոփոխություններ, որոնք թույլ կտան համայնքներին կամ տարածաշրջաններին սահմանել հատուկ հարկ (զբոսաշրջային հարկ (Tourism Tax) կամ քաղաքային հարկ (City Tax)) և այն օգտագործել միայն զբոսաշրջության զարգացման նպատակով, 

· Ստեղծել համայնքային զարգացման ֆոնդեր զբոսաշրջության հարկային եկամուտների համար, 

· Մշակել մշտադիտարկման համակարգ՝ զբոսաշրջության բնագավառում հարկային քաղաքականության տնտեսական ազդեցության գնահատման համար: 

Միևնույն ժամանակ, Նախագծի Հավելված 1-ով սահմանվող ռազմավարական ծրագրով և Նախագծին կից Հիմնավորմամբ` 

· ներկայացված չէ (բացառությամբ մեկ ընդհանրական օրինակի), թե հստակ ինչ հատուկ հարկային խթաններ են նախատեսվում զբոսաշրջության բնագավառին, ինչ ուսումնասիրությունների և վերլուծությունների հիման վրա են դրանք որոշվել, ինչ փաստական տվյալներով են հիմնավորվում, 

· ներկայացված չէ, թե ինչ ուսումնասիրությունների և վերլուծությունների հիման վրա է առաջարկվում զբոսաշրջային և քաղաքային հարկերի սահմանման նոր մոդելը, ինչ խնդիր են առկա գործող հարկային համակարգում և ինչպես է առաջարկվող մոդելը լուծելու այդ խնդիրները, ինչ փաստական տվյալներով է հիմնավորվում ներկայացվող առաջարկը, 

· ներկայացված չէ, թե առաջարկվող հարկային քաղաքականությունը ինչ ակնկալվող տնտեսական ազդեցություններ է ունենալու, ինչ ուսումնասիրություններ, վերլուծություններ և հաշվարկներ են իրականացվել, ինչպիսի փաստական տվյալներով են դրանք հիմնավորում:


	Ընդունվել է մասամբ
Հիմնավորումը խմբագրվել է։  

	Ներկայացված նախագիծը (հավելված 1, 2) անհրաժեշտ է ներդաշնակեցնել Կառավարության աշխատակարգով սահմանված մեթոդական ցուցումների և ձևաչափերի հետ։ Հաշվի առնելով, որ փաստաթուղթը իր ընդգրկմամբ ու մակարդակով ռազմավարական ծրագիր է` այն չպետք է պարունակի վերացական ու չբյուջետավորված միջոցառումներ։ Հիմնական խնդիրները ներկայացվում են ըստ կետերի.

1. Հստակ չէ, թե արդյոք ռազմավարության բյուջեն արտացոլված է հանրային ֆինանսների պլանավորման փաստաթղթերում։ Միաժամանակ, անհրաժեշտ է զերծ մնալ «օրենքով չարգելված այլ աղբյուրներ» եզրույթից՝ դրա փոխարեն հստակ նշելով, թե որ աղբյուրից, որ զարգացման գործընկերոջ օգնությամբ է իրականացվելու միջոցառումը։ Խնդրում ենք առաջնորդվել Կառավարության աշխատակարգի Հավելվածի Ձև 4-ի Ծախսային շրջանակի ձևանմուշով։

2. Ենթադրվող ազդեցության ցուցանիշների հիմքում բացակայում է հաշվարկը: Մասնավորապես՝ ծրագրի իրականացման արդյունքում նախատեսվում է մինչ 2030 թվականը զբոսաշրջիկի օրական միջին ծախսի ցուցանիշը 83,7 ԱՄՆ դոլարից հասցնել առնվազն 90 ԱՄՆ դոլարի (էջ 45): Միայն գնաճի միտումը հաշվի առնելով՝ 83,7 ԱՄՆ դոլարը 2030 թվականին հավասար է լինելու 99,51-ի (3%-ով հաշվելու պարագայում): Ստացվում է, որ եթե ոչինչ չձեռնարկվի, վերջնարդյունքն ավելի մեծ կլինի, քան ռազմավարության կիրարկման պարագայում ստացվող ցուցանիշը:

3. Նախագծում եզրահանգումները չեն ներդաշնակում տվյալների հետ: Օրինակ՝ ասվում է, որ Երևանից առավել հեռու մարզերը ավելի մեծ դժվարություն են ունենում զբոսաշրջիկ գրավելու հարցում (էջ 28), մինչդեռ Երևանից ամենահեռու մարզը՝ Սյունիքը, ներկայացված այլ յոթ մարզերից վեցից ավելի շատ զբոսաշրջիկ է ունեցել, որոշների դեպքում՝ եռակի կամ հնգակի շատ: Վայոց ձորի մարզն էլ՝ հինգ ներկայացված մարզերից շատ (էջ 30): 
4. Որոշ պնդումներ չունեն փաստական հենք: Հղումները բացակայում են: Դիցուք՝ ներկայացվում է, որ զբոսաշրջիկների 80%-ը պլանավորում է ճանապարհորդել ընտանիքի կամ ընկերների հետ, սակայն հստակ չէ, թե տվյալները ինչի հիմք ունեն (էջ 21): Կամ պնդում է արվում որ, մարդկային ռեսուրսների զարգացմանն ուղղված ներդրումների պայմաններում Հայաստանը կարող է դառնալ համաշխարհային նշանակության այլընտրանքային ձմեռային զբոսավայր (էջ 37), սակայն եզրահանգման աղբյուրը չի ներկայացվում:
5. Ներկայացվող տվյալները հաճախ պարզաբանման կարիք ունեն: Ըստ 17-րդ էջում առկա վիճակագրության՝ ՀՀ այցելող զբոսաշրջիկի կեցության միջին տևողությունը 17,4 օր է: Հաշվի առնելով, որ եվրոպական շատ երկրներում ցուցանիշը տատանվում է 3-6 օրերի միջակայքում, ապա վերոնշյալ տվյալը կասկածելի է: Շատ հնարավոր է, որ հայազգի զբոսաշրջիկների/միգրանտների/հայրենադարձների երկարաժամկետ այցը ՀՀ ազդում է միջին թվաբանականի վրա, հետևապես, ելակետային տվյալը ամբողջ պատկերը ցույց չի տալիս: Հատկանշական է, որ աղյուսակ 4-ում (էջ 45) ներգնա տուրիզմի միջին տևողության ելակետային թիվը 10-ն է, իսկ Տուրիզմի կոմիտեի նախկին ղեկավարի տրամադրած արդյունքով՝ 6-7 օրը:
6. Նշվում է, որ ծրագիրը մշակվել է շահագրգիռ կողմերի հետ քննարկման արդյունքում՝ առավելագույն մասնակցայնություն ապահովելու համար: Արդյո՞ք իրականացվել են նաև զբոսավարների, տուր-օպերատորների, զբոսաշրջիկների հետ քննարկումներ:
7. Հավելված 2-ում՝ արդյունքային շրջանակում առկա է «Իրագործելիություն» սյունակը, որտեղ բոլոր միջոցառումները նշված են իբրև իրագործելի։ Սա տարակուսելի է, քանի որ ենթադրվում է, որ ռազմավարության մեջ ներառված բոլոր գերակայությունները և միջամտությունները պետք է լինեն իրագործելի։ Առաջարկում ենք հանել սյունակը։ Փոխարենը, անհրաժեշտ է ռիսկերը և դրանց կառավարման մատրիցը լրամշակել՝ հիմք ընդունելով Կառավարության աշխատակարգի Հավելվածի Ձև 4-ի Ռիսկերի կառավարման շրջանակը։

8. Գործողությունների ծրագրի մասով՝

8.1.1. 1.1 միջոցառման համար անհրաժեշտ է հստակ գրել, թե արդյոք խոսքը վարչական ռեգիստրի կամ սոցհարցման մասին է։ Խնդրում ենք հստակեցնել, թե ինչ տվյալ, ով է հավաքագրելու, ինչպես և այլն։ 
8.1.2. 1.2 ընդհանրապես հասկանալի չէ, թե միջոցառումն ինչի մասին է, տեքստում էլ բացվածք չկա։
8.1.3. 1.3 միջոցառման պարագայում խնդրում ենք առաջնորդվել Կառավարության աշխատակարգով, մասնավորապես՝ ռազմավարական ծրագրերին վերաբերող հարցերը քննարկվելու են 6 ռազմավարությունների համար ստեղծվելիք աշխատանքային խմբերում, Ձեր պարագայում՝ Տնտեսական փոխակերպման և կայուն զարգացման ռազմավարության շրջանակներում։

8.1.4. 1.4 առաջարկում ենք միջոցառումը հանել և դրան վերաբերող բովանդակությունը ներառել սույն փաստաթղթում՝ զերծ մնալով նույնաբովանդակ բազմաթիվ փաստաթղթերի ընդունումից։
8.1.5. 2.1.1 միջոցառման մասով՝ նշված է միայն կլաստեր հայտարարելու փաստը, սակայն անհրաժեշտ է սույն փաստաթղթով պլանավորել նաև կլաստերի ստեղծումը, այդ թվում՝ ենթակառուցվածքներ, հանրային ու մասնավոր այլ ներդրումներ։ Նույնը նաև 2.1.2 միջոցառման դեպքում։
8.1.6. 2.1.3 միջոցառման համար, որը վերաբերում է ենթակառուցվածքների զարգացմանը, անհրաժեշտ է հստակ տեղորոշել ու պլանավորել, թե ինչ ենթակառուցվածք, ինչ թանգարան, կոթող է վերականգնվելու, և դա ևս ներառել բյուջեում ու ՄԺԾԾ–ում՝ նախապես քննարկումներ ունենալով ՏԿԵՆ–ի հետ։

8.1.7. 2.2.1 միջոցառման դեպքում հստակ չէ, թե ինչ է ակնկալվում ստանալ։
8.1.8. 2.3.1–ում հարկային արտոնության կամ city/tourism հարկի նպատակահարմարությունը հավելյալ քննարկումների կարիք ունի հատկապես մարզային բնակավայրերի համատեքստում։ Առաջարկվում է փորձնական քննարկումներ մեկնարկել Երևանի քաղաքային իշխանությունների հետ։

8.1.9. 2.4.1 և 2.4.2 միջոցառումների պարագայում հստակ չէ, թե ինչպես են իրազեկման միջոցառումները նպաստելու միջազգային բրենդների՝ Հայաստան մուտք գործելուն, կամ խթանելու օտարերկրյա ներդրումները։ Եթե նախատեսվում է լրացուցիչ խթանների տրամադրում, ապա անհրաժեշտ է դրանք ևս մանրամասն ներկայացնել։

8.1.10. 3.2.1 միջոցառման մասով՝ առաջարկում ենք վերանայել ձևակերպումը, այն է՝ «նվազեցնել Ռուսաստանի շուկայից կախվածությունը» բառերը, և փոխարենն օգտագործել առավել դիվանագիտական խոսույթ։

8.1.11. 3.3.1 և 3.3.2 միջոցառումների մասով՝ արդյո՞ք առկա են տվյալներ ներքին զբոսաշրջության՝ ոչ բավարար մակարդակի լինելու պատճառների վերաբերյալ։ Հիմնավոր չէ այն առաջարկը, թե իրազեկման արշավներով հնարավոր կլինի ապահովել մարդկանց ներքին մոբիլությունը, եթե օրինակ՝ առկա պատճառներից կարող են լինել բարձր գները, տրանսպորտային ենթակառուցվածքների բացակայությունը և այլն։ Բացի այդ՝ առողջության ապահովագրության շրջանակներում միգուցե կարիք առաջանա սոցփաթեթի վճարներն ուղղելու ապահովագրավճարին, հետևապես, առաջարկում ենք դիտարկել այլ մեխանիզմներ։
8.1.12. 3.4.1 միջոցառման մասով՝ քանի որ ազգությամբ հայերը առանց իրազեկման միջոցառումների արդեն իսկ հակված են Հայաստան այցելելուն, միգուցե եղած սահմանափակ ռեսուրսն ուղղվի ոչ հայազգի զբոսաշրջիկների կամ մեծ լսարան ունեցող հայազգիների այցը կազմակերպելուն։

8.1.13. 4.2.3-ում անհրաժեշտ է կոնկրետ նշել, թե որ ճանապարհները, ուղիները, հուշարձանները և այլ ենթակառուցվածքներն են բարելավվելու, և թե արդյոք դա բյուջետավորված է ՄԺԾԾ–ում։

8.1.14. 4.5.2-ը ռազմավարական միջոցառում չէ, այլև ամենօրյա աշխատանք, առաջարկում ենք դա հանել ռազմավարական փաստաթղթից։
8.1.15. 5.1.1-ով անհրաժեշտ է հավելյալ հիմնավորել, թե ինչ հաստիքներ, աշխատանքի ինչ նկարագրությամբ է անհրաժեշտ ավելացնել, և թե արդյոք հնարավոր չէ առաջարկվող մի շարք գործառույթներ արտապատվիրել։

8.1.16. Որոշ նպատակներ չեն կարող իրականացվել ճանապարհային քարտեզով սահմանված միջոցառումների կատարմամբ: Օրինակ՝ զբոսաշրջության ներառականությունը ռազմավարական նպատակ է, իսկ միջոցառումները ենթադրում են միայն իրազեկության բարձրացմանը կամ կրթությանը միտված գործողություններ (միջոցառում 5.3.1 և 5.3.2): Անհրաժեշտ է նախատեսել նաև ենթակառուցվածքների հարմարեցումը հատուկ կարիքներ ունեցող անձանց համար։

Միաժամանակ, նախագիծն անհրաժեշտ է լրամշակել փոխվարչապետ Մ․ Գրիգորյանի մոտ ս․թ․ նոյեմբերի 6-ին տեղի ունեցած քննարկման արդյունքներով՝ անդրադառնալով հստակ գերակայությունների ու դրանց ուղղված կոնկրետ միջոցառումների։


	Ընդունվել է

«Օրենքով չարգելված այլ աղբյուրներ» եզրույթը դուրս է եկել 

Ընդունվել է
Ընդունվել է
Նշված եզրակացությունը /Երևանից առավել հեռու մարզերը ավելի մեծ դժվարություն են ունենում զբոսաշրջիկ գրավելու հարցում/ ստացվել է 2013 թվականի հետազոտության արդյունքում։ 2023 թվականի հետազոտության արդյունքում ունենք տվյալ, որ ներգնա զբոսաշրջիկները առավելապես նախընտրում են հանգիստը Երևանում, ինչը փաստում են նաև ԱՐՄՍՏԱՏ-ի հրապարակումները։ Նշված երկու դիրքորոշումները չեն խանգարում խնդրի ձևակերպմանը։ Խնդիրը հետևյալն է՝ առկա է զբոսաշրջության կենտրոնացվածություն Երևանում և մարզերի զբոսաշրջային ներուժը բավարար չափով չի օգտագործում։ Եթե անգամ Սյունիքում կամ Վայոց ձորում ավելի շատ են գիշերակացերը, քան մյուս մարզերում, այնուամենայնիվ՝ մեզ մոտ Երևանից զբոսաշրջության ապակենտրոնացման խնդիրը լուծված չէ։ 
Ընդունվել է
Հղումը կա՝ Ըստ «Էքսպիդիա Գրուպ»-ի (Expedia Group) «Բացահայտում’25: Զբոսաշրջության միտումները» զեկույցի (Unpack’25: The Trends in Travel Report) - https://partner.expediagroup.com/content/dam/unified/partner/documents/reports/2024-reports/expedia-group-unpack25-trend-report_en-us.pdf
Որպես այլընտրանքային ձմեռային զբոսաշրջավայր Հայաստանի դիրքավորման պնդումը մեր ձևակերպումն է, ինչը բխում է տարատեսակ ուսումնասիրություններից, Հայաստանի՝ նախորդ տարիների ընթացքում՝ որպես ձմեռային ու արկածային զբոսաշրջավայրի դիրքավորմանն ուղղված միջոցառումներից։

Ընդունվել է
Նշված արդյունքներն ունեն իրենց աղբյուրները։ Նախ հստակեցնենք՝ զբոսաշրջիկը այցելու է, որը ժամանման վայրում անցկացնում է առնվազն մեկ գիշերակաց, սակայն ճանապարհորդությունը տևում է մինչև մեկ տարի. 

 այցելուն ֆիզիկական անձ է, որը ցանկացած նպատակով (գործնական, հանգստի կամ անձնական) ճանապարհորդում է իր հիմնական կացության վայրից այլ վայր մինչև մեկ տարի ժամկետով, բացառությամբ ժամանման վայրում ռեզիդենտ ֆիզիկական անձի կամ կազմակերպության կողմից վճարվող աշխատանքի կամ ծառայության մեջ ներգրավվելու դեպքերի։
Սահմանային, սեզոնային կամ այլ կարճաժամկետ աշխատանքի, ցանկացած բնագավառում հեռավար (թվային) աշխատանքի, դիվանագիտական, հյուպատոսական, զինվորական ծառայության, երկարաժամկետ (մեկ տարի և ավելի) կրթություն ստանալու, երկարաժամկետ (մեկ տարի և ավելի) բժշկական օգնություն և սպասարկում ստանալու նպատակներով ճանապարհորդող ֆիզիկական անձինք այցելու չեն համարվում։

Նախագծում ներկայացված տվյալները բացառապես զբոսաշրջիկների վերաբերյալ են։ Զբոսաշրջիկները ճանապարհորդում են տարբեր նպատակներով՝ հանգստի, բուժման, հարազատներին այցելության, կրթության և այլն։

Աղյուսակ 1-ում ներկայացված են հետազոտությունների արդյունքում ստացված տվյալները զբոսաշրջիկների միջին տևողության վերաբերյալ։ 2024 թվականից հետո ՍԷԿՏ համակարգի բարելավման արդյունքում 2024 թվականից ավելի հստակ տեղեկատվություն ունենք կեցության միջին /մեդիան/ տևողության մասով։ 
Որպես ուսումնասիրություն ներկայացված է հետազոտության տվյալը, իսկ որպես հետագա տարիների կանխատեսում՝ հիմնվել ենք ՍԷԿՏ համակարգից ստացված մեդիան տևողության տվյալի վրա։

Ինչ վերաբերում է, 6-7 օր տևողության վերաբերյալ տվյալին, ապա դա միայն հանգստի նպատակով այցելած զբոսաշրջիկների տվյալն է։ Հիշեցնում ենք, որ զբոսաշրջային այցելությունները, ըստ նպատակի, տարբեր են լինում։ Առավել երկար ժամանակահատվածով ճանապարհորդում են բուժման, կրթության, հարազատներին այցելության նպատակով ժամանած զբոսաշրջիկները։
Իրականացվել են քննարկումներ զբոսաշրջային գործունեության սուբյեկտները, գիդերին, հյուրանոցները ներկայացնող միավորումների անդամների, կրթական հատվածի ներկայացուցիչների, զբոսաշրջության փորձագետների /միջազգային և տեղական/ և այլ շահագրգիռ կողմերի հետ, իսկ զբոսաշրջիկների հետ հարցազրույցներ եղել են պարբերաբար թե՛ 2019 թվականին /800 զբոսաշրջիկ/, թե՛ 2023 թվականին / հետազոտության ընթացքում/։ Նախագիծը տարիների աշխատանքի և մշակման արդյունք է, այն իր մեջ պարունակում է բոլոր հարցումների, քննարկումների, հետազոտությունների արդյունքները՝ առաջնորդվելով և թողնելով արդիական խնդիրները, մարտահրավերները և նպատակները։
Ընդունվել է
Իրագործելիության սյունակը դուրս է եկել

Ընդունվել է

Խոսքը ծանուցման մասին է, որի համար ստեղծվում է էլեկտրոնային գրանցամատյան

Գրանցամատյանում հավաքագրվելու են ծառայություն մատուցող անձանց տվյալները, ինչի արդյունքում կունենանք հստակ տեղեկատվություն զբոսաշրջային ենթակառուցվածքների հնարավորությունների, մասնավորապես՝ հյուրանոցային համարների, ննջատեղերի քանակի և այլնի վերաբերյալ։

Ընդունվել է

Տեքստում նշված է՝
Պարբերաբար իրականացնել զբոսաշրջության մարկետինգային գործունեության գնահատման աշխատանքներ՝ կիրառելով հիմնական կատարողականի ցուցանիշներ (KPI-ներ), ինչպես օրինակ՝ հասանելիություն, ներգրավվածություն, փոխակերպման ցուցանիշներ և ներդրման արդյունավետություն (ROI) 

Կատարված վերլուծությունների հիման վրա իրականացնել զբոսաշրջության բնագավառում ռազմավարությունների կատարելագործմանը և բյուջետային բաշխումներին (վերաբաշխումներին) ուղղված աշխատանքներ

Ընդունվել է
Հնարավոր չէ 1․4 կետում նշված փաստաթղթի բովանդակությունը ներառել սույն նախագծի մեջ։ Այն վերաբերում է բազմաթիվ այլ ոլորտներում իրականացվող աշխատանքներին, որոնց վերաբերյալ թերի տեղեկատվությունը կամ դրանց թերի կատարումն ընդհանրապես բացասաբար է անդրադառնում տվյալ ցուցիչում Հայաստանի դիրքի բարելավման գործընթացում։ Նախագիծը չծանրաբեռնելու համար նպատակահարմար ենք գտել հաստատել առանձին գործողությունների պլան։

Կլաստերը ստեղծվում է կառավարության կողմից տվյալ բնակավայրը, վարչատարածքային միավորը կամ բնակավայրերի համախումբը զբոսաշրջային կենտրոն /կլաստեր/ հայտարարելիս, այնուհետև յուրաքանչյուր կլաստերի համար կառավարման պլան է հաստատվելու և կառավարող կազմակերպություն է ընտրվելու։ Կառավարող կազմակերպությունը կառավարման պլանին համապատասխան ներդրումների ներգրավման աշխատանքներ կիրականացնի։ Նույնը վերաբերում է նաև զբոսաշրջային գյուղերին։
Նշված հարցերն արդեն իսկ պլանավորված են և իրականացվելու են ՀԲ աջակցությամբ իրականացվող «Զբոսաշրջության և ենթակառուցվածքների» բարելավման ծրագրով։

Ակնկալվում է ապահովել զբոսաշրջության ազդեցությամբ մարզերում տնտեսության այլ ճյուղերի զարգացում զբոսաշրջային ծառայություն մատուցող անձանց ուղղորդելով օգտվել տեղի արտադրողների արտադրանքից կամ ծառայություններից։

Ընդունվել է

Միջոցառումը դուրս է եկել
Ընդունվել է

Կետը խմբագրվել է

Ընդունվել է

Ձևակերպումը խմբագրվել է 
Ներքին զբոսաշրջության զարգացման մասով մեր խնդիրը բարձր գները չեն, քանի որ հնարավոր է տարբեր առաջարկներ գտնել թե՛ բարձր գներով, թե՛ ցածր, սակայն մենք ունենք խնդիր ավելի մատչելի ծառայություն առաջարկողների գովազդի, ներկայացման, դիրքավորման հետ։
Կետերով նախատեսված գործողությունները կարող են ուղղված լինել խնդրի լուծմանը։ Բացի այդ՝ ունենք նաև մարդկային ռեսուրսների զարգացման գործողություններ, որոնք կընդառաջեն, որ հյուրընկալության ոլորտի աշխատակիցները, հատկապես՝ մարզերի ծառայություն մատուցողների աշխատակիցները կարողանան թվային հարթակների ճիշտ օգտագործմամբ ապահովել իրենց ներկայացվածությունը։ 

Սոցփաթեթ հանգստի ապահովման ծառայության վերացման մասին ՀՀ էկոնոմիկայի նախարարություն առաջարկ չի ներկայացվել։ Այնուամենայնիվ, տեղեկացնում ենք, որ սոցփաթեթի հանգստի ապահովման ծառայությունը օժանդակում է ոչ միայն շահառուների՝ ներքին զբոսաշրջությամբ զբաղվելուն, այլև խթան է հանդիսանում մարզերում զբոսաշրջության ակտիվացման, զբոսաշրջային օպերատորների գործունեության ակտիվացման և զբոսաշրջային օպերատոր-հյուրանոցային ծառայություն մատուցող անձ համագործակցության ակտիվացմանը։

Ուստի, կարծում ենք, որ շահառուներին պետք է թողնվի ընտրության իրավունք՝ օգտվել հանգստի ապահովման ծառայությունից, թե սոցփաթեթի վճարներն ուղղել ապահովագրության վճարներին։

Նշված պնդմանը հակասում են 2023 թվականի հետազոտության արդյունքները՝ ըստ որոնց հայկական ծագումով զբոսաշրջիկների թիվը բավականին քչացել է։ Նշված խնդիրը, բնականաբար, անհրաժեշտ է լուծել համապատասխան միջոցառումների իրականացմամբ։

Նախատեսված են բյուջեով, ՀԲ աջակցությամբ իրականացվող «Զբոսաշրջության և ենթակառուցվածքների զարգացման» ծրագրով։

ՀՀ վարչապետի մոտ կայացած քննարկման արդյունքում կետը մնացել է՝ նախատեսելով նաև համագործակցություն բոլոր միջոցառումների պլանավորման փուլից սկսած։

Ընդունվել է
Ընդունվել է
Ընդունվել է
Նախագիծը լրամշակվել է ՀՀ փոխվարչապետ Մհեր Գրիգորյանի մոտ նոյեմբերի 6-ին կայացած քննարկման արդյունքում։

	Նախագծի վերաբերյալ առկա են հետևյալ դիտարկումները՝ 

· Փոխվարչապետ Մ. Գրիգորյանի գրասենյակի կողմից նախկինում ներկայացված դիտարկումները ոչ միայն չեն հասցեագրվել, այլև տեղ չեն գտել անգամ ամփոփաթերթում և շարունակում են մնալ արդիական:

· Բացի այդ՝ ՀՀ վարչապետի մոտ տեղ ունեցած քննարկման ժամանակ ներկայացված սահիկաշարի ցուցանիշային և հավելված 1-ով ներկայացված տվյալները իրարամերժ են, օրինակ՝ հանդիպման ընթացքում ներկայացված սահիկաշարում զբոսաշրջիկի միջին ծախսը ներկայացվել է 51 ԱՄՆ դոլար, իսկ հավելվածում՝ 83,7 է, կեցության միջին տևողությունը սահիկաշարում 5 է, իսկ հավելվածում՝ 10:
· Միաժամանակ՝ կան ձևակերպումներ, որոնք ոչ դիվանագիտական խոսույթի մաս են կազմում, և ի հեճուկս գրասենյակի կողմից ներկայացված գրավոր և բանավոր դիտարկումների՝ շարունակում են արտացոլված լինել տեքստում: 


	Դիտարկումների մի մասն ընդունվել է, մյուս մասի վերաբերյալ ներկայացված են պարզաբանումներ

Ընդունվել է
Մասնավորապես՝ ՀՀ վարչապետի մոտ կայացած քննարկման ընթացքում ներկայացվել է հանգստի նպատակով այցելող զբոսաշրջիկների կեցության միջին տևողությունը և 2023 թվականի տվյալներով օրական միջին ծախսը։

Հավելված 1-ում ներկայացված են տվյալներ՝ ՍԷԿՏ համակարգից ստացված մեդիան տևողության և ավելի թարմ ԱՐՄՍՏԱՏ-ի կողմից հրապարակված զբոսաշրջիկի մեկ օրվա միջին ծախսի  վերաբերյալ։

Տվյալները ոչ թե իրարամերժ են, այլ ուղղակի տարբեր տվյալներ են ներկայացված։ Սահիկաշարում ցանկացել են ներկայացնել, որ մեր նպատակն է առավելապես հանգստի նպատակով զբոսաշրջիկների կեցության ժամկետի ավելացումը, ինչի արդյունքում նաև զբոսաշրջության ոլորտում զբաղվածության աճի մասով խթան կունենանք։ Օրինակ՝ եթե ունենք հարազատներին այցելող զբոսաշրջիկներ, որոնց կեցության ժամկետն ավելի երկար է, բայց այս ժամանակահատվածում ոչ բոլորն են օգտվում զբոսաշրջային ծառայություն մատուցող անձանց կողմից ներկայացված առաջարկներից, ապա հանգստի նպատակով այցելուները հիմնականում գիշերում են հյուրանոցային տնտեսության օբյեկտներում, օգտվում են զբոսաշրջային գործունեության սուբյեկտների, զբոսավարների և զբոսաշրջային ուղևորափոխադրողների ծառայություններից։
Այնուամենայնիվ՝ հասկանալով, որ հաճախ տարընկալումներ է առաջացնում հանգստի նպատակով այցելության առանձնացումը /ընդհանուր զբոսաշրջային այցելությունների միջին տևողությունը և հանգստի նպատակով այցելության միջին տևողությունը առանձնացնելը շփոթության առիթ է տալիս/, հատկապես զբոսաշրջիկների ծախսի հաշվարկի համատեքստում՝ որոշում կայացվեց հավելված 1-ում նշել միայն ընդհանուր այցելությունների միջին տևողության, այն էլ ՍԷԿՏ համակարգով ստացվող թարմ տվյալների հիման վրա առավելագույն ճշգրտությամբ մեդիան տևողությունը նշելով։ Օրական միջին ծախսը նշելու համար էլ առաջնորդվել ենք ԱՐՄՍՏԱՏ-ի թարմացված տվյալներով։ 
Ընդունվել է

Հավելված 2-ում ոչ դիվանագիտական համարվող խոսույթը շտկվել է, սակայն այն հավելված 1-ում ևս անհրաժեշտ է շտկել։




